
Anthony ZAMMIT, John Woods u Ahmed Esawi Mohamed Fakri

I-Qorti:

Dan huwa Degriet ghall-finijiet tal-artikolu 173 tal-Kapitolu 12 tal-
ligijiet ta’” Malta, fug talba maghmula b’rikors imressag mill-avukati Jason
Azzopardi u Chirs Busietta fid-19 ta’ Novembru, 2003, li bih u ghar-ragunijiet
hemm imsemmija, fisem John Woods, talbu li din il-Qorti tieqaf milli tghaddi
ghall-ghoti tas-sentenza u dan sabiex I|-istess John Woods jerga’ jiddahhal fl-atti
tar-Riferenza Kostituzzjonali minkejja n-Nota ta’ Cessjoni li tressqget f'ismu waqt
is-smigh tas-17 ta’ Gunju, 2003;

Illi ghall-imsemmija talba, I-Avukat tar-Repubblika irrileva li t-talba
ma tistax tintlaga’ billi fil-ligi m’hemm xejn fil-Kodi¢i tal-Proc¢edura i
jippermetti lil parti f’kawza li tkun ¢ediet I-atti li tista’ terga’ tirripristina dawk I-
atti;

llli dwar I-imsemmija rizerva, l-abbli difensur ta’ John Woods
ressaq diversi argumenti favur li t-talba tintlaga’: ewlenija fosthom huma (a) I-
ghamla ta’ procedura prezenti, (b) |-effett tar-rinunzja ghall-atti ta’ kawza fuq
il-mertu tal-jedd pretiz; (¢) l-espedjenza |i tigi evitata duplikazzjoni ta’
procedimenti; u (d) t-twettiq tal-ligi skond il-haqq;

llli l-episodju li dwaru gieghed jintalab |i jinghata dan il-
provvediment jmur lura ghas-smigh tas-17 ta’ Gunju, 2003", li matulu tressget
Nota ta’ cessjoni mill-avukat imgabbad mir-rikorrent Woods wara li [-Qorti
semghet lill-istess Woods jiddikjara li kien jaf x’kien |-effett tad-dikarazzjoni
tieghu;

[lli huwa maghruf li, fil-proceduri ordinariji, r-rinunzja jew c¢essjoni
ttemm il-procedura li tkun giet hekk ¢eduta imma ma ttemmx il-jedd ghall-
azzjoni, l-izjed meta r-rinunzja jew ic-cessjoni tkun saret mill-parti attrici “biex
tirregola ruhha”®>. Huwa ghalhekk i I-ligi tgabbel ir-rinunzja mad-dezerzjoni
ghal dak li huwa effett’. Izda minhabba li I-effetti tar-rinunzja huma bhal dawk
li jsehhu fid-dezerzjoni, I-ligi trid persuna li trid terga’ tiftah kawza fuq l-istess
haga kontra l-istess persuna jehtigilha li, qabel, thallas l-ispejjez tal-kawza
ceduta. Fin-nuqqas, il-parti mharrka ghandha jedd li tgangal |-eccezzjoni
relattiva li, jekk tintlaga’, twassal lil dik il-parti li tinheles milli tibga’ izjed fil-
kawza®:

lli huwa minnu li n-Nota ta’ Cessjoni tista’ titgies bhala att
irriversibbli’>, imma ma jsirx b’dagshekk I-att |i jtemm I-azzjoni, bhalma I-att ta’
ammissjoni tal-parti mharrka ma jtemmx il-kawza. 1l-Qorti hija tal-fehma li I-
wagqt effettiv tac-cessjoni tal-kawza huwa meta I-Qorti tippronuncjaha. Li kieku
I-kawza tieqaf meta titressaq in-Nota (ta’ cessjoni) fir-Registru, is-smigh li jsir
wara mill-Qorti biex fih isir il-qari tan-Nota u [-Qorti tiegaf milli tisma’ |-kawza
ma jkollu l-ebda siwi, anzi, ghall-kuntrarju, jkun fieragh. Dan jinghad ghaliex
din il-Qorti tifhem |i ¢-Cessjoni jew rinunzja tal-parti attrici ghall-atti hija,
tassew, il-pass determinanti li jixhed ir-rieda jew volonta’ tal-parti rinunzjanti
(minkejja I-gbil jew in-nuqqas ta’ gbil tal-parti I-ohra), imma ma tihux post id-
determinazzjoni tal-vertenza li I-ligi tqgieghed biss fis-setgha u I-funzjoni tal-
gudikant ladarba |-kawza tkun tressget quddiemu. Fi kliem iehor, i¢c-Cessjoni

! Pag. 23 tal-process

% Ara Kollez. Vol: XXVI11.iii.737

% Art. 907(1) tal-Kap 12

* Caruana Galizia Notes on Civil Procedure, pag. 1452

® Ara, per ezempju, P.A. RCP 29.11.2001 fil-kawza fl-ismijiet HSBC Bank (Malta) Limited vs Teg Industries Ltd.

tohloq kwazi-kuntratt gudizzjarju bejn il-partijiet f’kawza®, li I-formalizzazzjoni
tieghu jigi sanzjonat biss meta |-gudikant jipprovdi |-gharfien tieghu bil-
pronunzjament jew degriet li jiddikjara I-kawza mitmuma;

[lli, minkejja s-siwi tal-principji fug imsemmija u li din il-Qorti ma
trid bl-ebda mod titbieghed minnhom, jidher li fil-kaz prezenti hemm fatturi
siewja li jmisshom jitgiesu gabel ma tittiehed decizjoni fuq it-talba tar-
rikorrenti.  Ewlenija fosthom, fil-fehma tal-Qorti, hija dik li, kif tajjeb
issottometta l-abbli difensur ta’ Woods, |-proc¢eduri prezenti ma humiex
procediment ordinarju, kif hija mifhuma dik il-kelma fil-ligi. Il-procedura
prezenti hija riferenza, li tkun saret a tenur tal-artikolu 46(3) tal-Kostituzzjoni,
mhux minn individwu, imma minn Qorti ohra li m’hijiex il-Qorti vestita bil-
kompetenza li tisma’ u tagta’ ilment Kostituzzjonali;

[lli dan ifisser li, jekk dik il-Qorti (f'dan il-kaz il-Qorti tal-Magistrati
bhala Qorti ta’ Gudikatura Kriminali) dehrilha li ma kienx kaz frivolu u
vessatorju li tibghat il-kwestjoni mgangla quddiemha ghand din il-Qorti sabiex
din il-Qorti tiddeciedi dwarha, ma setax ikun allura xi wiehed mill-persuni
akkuzati quddiem dik il-Qorti li jtemm dik ir-riferenza billi jressaq nota ghar-
rinunzja tal-atti. Dan jinghad ukoll minkejja |-fatt li kien rikors ta’ John Woods
imressaq quddiem il-Qorti tal-Magistrati |i gangal fil-bidu I-kwestjoni
kostituzzjonali;

[lli, minbarra dan, huwa maghruf ukoll |i fi proceduri
kostituzzjonali jew dawk imressqin bis-sahha u taht id-dispozizzjonijiet tal-
Kapitolu 319 tal-Ligijiet ta’ Malta, [-partijiet m’humiex imxekklin bil-
limitazzjonijiet preskritti fil-Kodi¢i tal-Organizzazzjoni u Pro¢edura Civili ghal
dak li jirrigwarda kawzali u talbiet li parti tista’ taghmel’. B’zieda ma’ dan, ir-
Regolamenti procedurali fis-sehh dwar procedimenti ta’ ghamla Kostituzzjonali
jew Konvenzjonali®, jaghmluha ¢ara li dak li jghodd ghall-procediment mibdi

®P.A. AM 23.1.1998 fil-kawza fl-ismijiet Kummissarju tal-Artijiet vs Paul Apap noe (mhix pubblikata)
"P.A. Kost. 3.5.2002 fil-kawza fl-ismijiet Anthony Zarb et vs L-Avukat Generali et
8 Ara Regplamenti 2 u 7 tal-A.L. 35 tal-1993

taht l-artikolu 46(1) tal-Kostituzzjoni m’huwiex estiz awtomatikament ghall-
procediment li jitnissel taht I-artikolu 46(3) taghha;

Illi, minbarra dan, fil-kaz prezenti, n-nota mressga minn Woods
waqt l-ewwel smigh tal-prezenti procedura ma temmitx il-procedura, u dan
billi r-Riferenza kienet tressqet ukoll fl-interess ta’ zewg ko-akkuzati. Kemm hu
hekk, il-procedura ssoktat tinstama’ u tmexxiet ‘il quddiem b’mod li issa tinsab
imhollija ghall-ghoti tas-sentenza. Dan juri wkoll li ¢-cessjoni ta” Woods ma
tista’ bl-ebda mod titqgabbel ma’ ¢essjoni “normali” li bis-sahha taghha Qorti
ma jifdlilha xejn x’taghmel ghajr li tieqaf milli tqis dik il-parti tal-vertenza li tkun
giet ceduta;

Illi, madankollu, kieku wkoll kellu jinghad li wiehed irid jimxi
b’mod fidil mar-regoli proc¢edurali tal-Kodici, jitnissel dubju mhux traskurabbli
dwar kemm kienet tiswa n-nota ta’ cessjoni mressqga fis-17 ta’ Gunju, 2003.
Dan jinghad ghaliex, sa mill-bidu ta’ dak is-smigh, |-avukat difensur ta’ Woods
kienet ghamlet dikjarazzjoni |i hija kienet geghda tirrinunzja ghall-patrocinju
tieghu, u dan gabel ma tressget l-imsemmija Nota ta’ Cessjoni. Id-dikjarazzjoni
hekk maghmula f'isem Woods, li jidher li ma kinitx saret b’inkariku specjali
tieghu, tista’ titragga’ lura f'kull waqt tal-procedura gabel is-sentenza’;

Ghal dawn ir-ragunijiet, il-Qorti qeghda tilga’ t-talba u tordna li
John Woods ghandu jitgies ghal kull fini |li huwa parti interessata bil-
procediment tar-Riferenza Kostituzzjonali u bid-decizjoni li sejra tinghata dwar
tali Riferenza, dagslikieku huwa ma irrinunzja gatt ghall-imsemmi procediment.

< Sentenza In Parte >

® Art. 695 tal-Kap 12

